
Sessantaset an hin già vola via 

E me vegn ‘doss ‘na gran nostalgia 

A pensà a quel dì quand serom in Dom 

Stendù per tera intorna ch’el sant’Om 

Del nost Arcivesc ‘péna ‘rivà a Milan 

Ch’el m’avria ordinà imponendo i sô man. 

Adess quater gatt ormai semm restà 

E tanti, quasi tucc, ormai hin andà 

Che a fai passà vun a vun sul noster tablò 

Vegn voeja de rid e scherzà con lor ancamò 

Che quand saremm tucc insema al nost car Gesù 

Com’el sarà bell podess brasciass su 

E finissarem mai de ringrazià 

El nost Signor ch’el m’ha ciamà 

A servì la Sua Gesa per tuti i nost’an 

Che ammò adess coi noster malan 

Almen ‘na roba riessom a fa: 

voregh ben a la nostra gent e tanto pregà. 

 

Don Arnaldo 


